
Terminoen glosarioa

Arraza-diskriminazioa

Arrazan, kolorean, leinuan, nazionalitatean edo etnian oinarritutako bereizketa,
bazterketa, murrizketa edo lehentasun oro, baldin eta helburua edo emaitza
bada arlo politikoan, ekonomikoan, sozialean, kulturalean edo bizitza publikoko
beste edozein arlotan giza eskubideak eta oinarrizko askatasunak baldintza
berberetan izaten edo erabiltzen ez uztea'.

Intolerantzia

Gizakien duintasuna, ezaugarriak, usteak edo iritziak desberdinak edo
kontrakoak direlako errespetatzen ez direla edo gaitzetsi edo mespretxatu
egiten direla erakusten duen ekintza, edo ekintza- edo adierazpen-multzoaZ.

Migratzailea

Egoera ekonomikoagatik, familiarekin berriro elkartzeko edo beste arrazoi
batzuengatik jatorrizko herrialdetik joatea erabakitzen duen pertsona.
Errefuxiatuek edo asilo-eskatzaileek ez bezala, migratzaileek ez dute jatorrizko
herrialdera itzultzea eragozten dien jazarpenik edo arriskurik jasaten.

Errefuxiatuak

Arrazagatik, erlijioagatik, nazionalitateagatik, talde sozial jakin batekoak
izateagatik edo iritzi politiko jakinak edukitzeagatik jazarriak izateko beldur
funtsatua dela medio jatorrizko herrialdetik kanpo dauden eta beldur horren
ondorioz herrialde horren babesean geratu nahi ez duten pertsonak; edo,
nazionalitaterik ez izan arren eta gertakari horien ondorioz lehen bizi ziren
herrialdetik kanpo egon arren, hara itzuli ezin direnak, edo beldur horren
ondorioz itzuli nahi ez dutenak®.

Arraza-aurreiritzia

Historikoki, botere-desberdintasunei lotuta egon da, eta areagotu egin ohi
da banakoen eta giza taldeen arteko desberdintasun ekonomiko eta sozialen
ondorioz*.

Arrazismoa

Arraza baten nagusitasunean edo kolore edo jatorri etniko jakin bateko
pertsonen nagusitasunean oinarritutako ideiak edo teoriak, edo arraza-gorrotoa
eta arraza-diskriminazioa justifikatu edo sustatu nahi dutenak®.

Asilo-eskatzailea

Bere herrialdetik beste herrialde batera nazioarteko babes (edo “asilo”)
bila ihes egiten duen pertsona. Pertsona horrek errefuxiatutzat aitor dezala
eskatzen dio ofizialki asilo-herrialdeari, baina haren eskabidea oraindik ez da
behin betiko ebaluatu.

Xenofobia

Atzerritarrak, komunitatetik edo gizartetik kanpokoak edo nortasun nazionalik
ez dutenak baztertzen, kanporatzen edo, maiz, gutxiesten dituzten jarrerak,
aurreiritziak eta portaerak®.

'Arraza Diskriminazioaren Forma Guztiak Desagerrarazteko Nazioarteko Hitzarmena (1965eko abenduaren
2lean sinatua, eta 1969ko urtarrilaren 4an indarrean jarria. Hemen eskuragarri OHCHR | Arraza
Diskriminazioaren Forma Guztiak Desagerrarazteko Nazioarteko Hitzarmena (ohchr.org) 2004tik, CERDen
30. gomendio orokorrari esker, errefuxiatu, lekualdatu, aberrigabe eta ez-herritarrak ere arraza-diskriminazioa
jasan dezaketen taldetzat jotzen dira. Halaber, gomendio horrek nabarmentzen du gorroto-diskurtsoa, arraza-
indarkeria, herritar bihurtzeko prozesua, justiziaren administrazioa, deportazioa eta kanporatzeak ere arraza-
diskriminazioarekin erlazionatuta daudela.

2Arrazismoari, Arraza Diskriminazioari eta Erlazionatutako Intolerantzia Moduei buruzko Hitzarmen
Interamerikarra. Hemen eskuragarri: OEA :: SAJ : Nazioarteko Zuzenbideko Saila :: Itun Multilateral
Interamerikarrak

SErrefuxiatuen Estatutuari buruzko Hitzarmena, 1951ko uztailaren 28koa, 1954ko apirilaren 22an indarrean
sartua. Hemen eskuragarri: Errefuxiatuen Estatutuari buruzko Hitzarmena (1951) (acnur.org)

“Arrazari eta Arraza Aurreiritziei buruzko Adierazpenaren 2. artikulua. Hemen eskuragarri: OHCHR | Arrazari
eta Arraza Aurreiritziei buruzko Adierazpena (ohchr.org)

SArraza Diskriminazioaren Forma Guztiak Desagerrarazteko Nazioarteko Hitzarmenaren 4. artikulua. Hemen
eskuragarri: OHCHR | Arraza Diskriminazioaren Forma Guztiak Desagerrarazteko Nazioarteko Hitzarmena

(ohchr.org)

®Lanaren Nazioarteko Erakundea (LANE), Migrazioetarako Nazioarteko Erakundea (MNE), Giza Eskubideen
aldeko Nazio Batuen Goi Komisarioaren (OHCHR) Bulegoa, International Migration, Racism, Discrimination
and Xenophobia (2001). Hemen eskuragarri: WORLD CONFERENCE AGAINST RACISM AND XENOPHOBIA

(ohchr.org)



https://www.ohchr.org/SP/ProfessionalInterest/Pages/CERD.aspx
https://www.ohchr.org/SP/ProfessionalInterest/Pages/CERD.aspx
http://www.oas.org/es/sla/ddi/docs/tratados_multilaterales_interamericanos_A-68_racismo.pdf
http://www.oas.org/es/sla/ddi/docs/tratados_multilaterales_interamericanos_A-68_racismo.pdf
https://acnur.org/fileadmin/Documentos/BDL/2001/0005.pdf?file=fileadmin/Documentos/BDL/2001/0005
https://www.ohchr.org/SP/ProfessionalInterest/Pages/RaceAndRacialPrejudice.aspx
https://www.ohchr.org/SP/ProfessionalInterest/Pages/RaceAndRacialPrejudice.aspx
https://www.ohchr.org/sp/professionalinterest/pages/cerd.aspx
https://www2.ohchr.org/english/issues/migration/taskforce/docs/wcar.pdf
https://www2.ohchr.org/english/issues/migration/taskforce/docs/wcar.pdf

“Amets bat dagoen tokian, bide bat dago”
Esaera zahar afrikarra

Historian zehar, pertsonek ihes egin izan dute beren bizitza eta maite dituztenena
arriskuan jartzen duten egoeretatik. Gerrek, krisi klimatikoek eta jazarpen-egoerek
jatorrizko bizilekua utzi eta etorkizun seguru baten bila joatera behartu dituzte munduko
milioika pertsona. Ondorioz, gizartea kulturaniztunagoa eta askotarikoagoa bihurtu
da, eta migrazioa, babesa eta beste gai batzuk gero eta ohikoagoak dira eguneroko
bizitzan. Egoera horrek aukerak eta erronkak dakartza berekin.

Giza mugikortasunaren aurrean, gaur egun mugak ezarri ohi dira; kanpoko muga
horiek ametsak eta bizitzako planak egia bihurtzea eragozten diete pertsona askori, eta
arriskuan jartzen dute haien osotasun fisikoa, batez ere jatorrizko herrialdeetan jazarriak
badira. Baina, begien bistako muga horietaz harago, muga ikusezinak daude. Muga
horiek langez harago zer dagoen ikusi nahi ez duten gizarteak eraikitzen laguntzen dute;
muga horiek, batzuetan, gezurretan eta zurrumurruetan oinarrituta egoten dira, eta,
haien ondorioz, baliteke toki berri batera bizitzera etorri den pertsona hori baztertzea.

Horrela agertzen dira xenofobia eta arrazismoa, kezkatzen gaituzten beste
hainbeste fobia etaismoz gain. Baina zer gertatzen zaigu gizarte gisa gizakiak abegitsua
izateko, ezagutzeko eta ahulari babesa emateko duen berezko joerari kontra egiten
badiogu? Hainbat mendetan betebeharra izan bada une zailetan hurkoei laguntzea,
orain zergatik begiratzen dugu beste alde batera, zergatik baztertzen ditugu? Hori ez
da XXI. mende betean eraiki nahi dugun gizartea. Ezin dugu onartu xenofobiak gure
begiak lausotzea eta bizikide ditugun pertsona askoren errealitatea ikusten ez uztea.

COVID-19aren pandemiak munduko biztanle guztiei eragin die, baina, bereziki,
errefuxiatu eta asilo-eskatzaile askori, zeinek orain ez baitute inolako babesik
gaixotasunaren eta haren ondorioen aurrean. Zenbaitetan, pandemiak egoeralarriagotu
du, aldi batez mugak itxita egon direlako eta herrialde askotan eten egin direlako
nazioarteko babesa eskatzeko izapideak. Mundu mailako krisi ekonomiko eta sozial
honek aurretik zegoen egoera bat areagotu du: 2019ko azken datu sistematizatuen
arabera, munduko biztanleen % 1 (hau da, ia 80 milioi pertsona) nahitaez lekualdatuta
daude. Herrialde askotan (esaterako, Siria, Yemen, Hego Sudan, Afganistan, Venezuela
eta Myanmar), gatazka belikoak edo krisi politiko eta humanitario larriak dira nagusi
oraindik ere, eta, ondorioz, bertako biztanle askok ihes egin behar izaten dute.

Hala ere, migrazio-bideak aldatu egiten dira; azken urteetan, adibidez, Espainiako
estatua asilo-eskabide gehien jaso dituzten Europar Batasuneko herrialdeetako
bat izan da. Bestalde, Euskadin, 4.827 asilo-eskabide egin dira; hau da, aurretik
erregistratutakoak halako hiru’. Baina, nazioarteko babesaz eta estatuetako asilo-
mekanismoez harago, erantzun egokia emateak berekin dakartzan erronkek tentsio
sozialak igotzea eragin dezakete, eta diskurtso xenofoboak zabaltzea, zeinak diskurtso
publikoan txertatuz joan baitira. Arrisku horiek handitu egiten dira gaur egungoaren
moduko osasun-krisi eta krisi ekonomiko eta sozialetan.

Txosten honek alderdi hori argitu nahi du; alegia, zer neurritan handitu den
xenofobia gure gizartean, maila guztietan. Horretarako, egokiagoa iruditu zaigu
arreta gazteengan jartzea. 16 eta 22 urte bitarteko biztanle horiek beren nortasuna
eta kontzientzia kritikoa eratzen ari dira, eta erantzukizunak hartzen hasi dira (bai
pertsonalak, bai sozialak), baita gizartean herritar arduratsu gisa parte hartzen ere.
Hortaz, oso garrantzitsua da herri-mugimenduekiko apatia senti dezaten saihestea,
eurak baitira egungo eta etorkizuneko aldaketa-eragileak.

Espero dugu lortutako emaitzak lagungarri izango direla gizarte-eraldaketarako
hezkuntzaren arloan nola jardun proposatzeko. Jardun horiek errefuxiatu eta asilo-
eskatzaileen aurkako gorroto-diskurtsoak instrumentalizatzea, hutsaltzea eta zabaltzea
saihesteko balio behar lukete; izan ere, diskurtso horiek garrantzia kentzen diote haien
esperientziaren konplexutasunari, eta lekualdaketa behartuaren fenomenoari buruzko
desinformazioa areagotzen dute, eta hori da errefuxiatuek harrerako gizartean
integratzeko bidean topatzen dituzten oztopo ikusezin ugarietako bat.

Esker onak: Eusko Jaurlaritzari, Euskal Autonomia Erkidegoan
azterlan hau egiten lagundu duelako. Aledia Consultores-i, haren

laguntza desinteresatu eta ezin eskertuzkoagatik, ezinbestekoa
izan baita ikerketa egiteko. Batxilergoko eta Lanbide Heziketako

ikastetxeei, bertako ikasle eta irakasleek azterlanean parte hartu
dutelako. Boluntarioei, informazioa koordinatzen eta bilatzen
lagundu dutelako; batez ere, Iiigori, Rominari, Rosanari

eta Unairi. Abdolaye-ri, sentsibilizazio-tailerretan lagundu
duelako, eta migrazio-prozesua nola bizi izan duen gurekin
partekatzeagatik. Eta, oro har, txosten hau idaztea
ahalbidetu duten pertsona guztiei.

’Asilo-eskabideen bilakaera EAEn eta Estatuan, datu
absolutuetan, 2006-2020, https://www.ikuspegi.eus/

documentos/panoramicas/pan79eusk.pdf: 4.827

eskabide 2019an, eta 1.596 eta 970, berriz, 2017an



https://www.ikuspegi.eus/documentos/panoramicas/pan79eusk.pdf
https://www.ikuspegi.eus/documentos/panoramicas/pan79eusk.pdf

PROIEKTUAREN HELBURUA

Euskadiko gazteen artean dagoen
xenofobia-maila ikertzea.

Diskurtso xenofoboek gazteengan duten eraginari
buruzko daturik ez dugulako jarri dugu martxan ikerketa,
eta haren emaitzak txosten honetan jaso ditugu.
Ikerketaren helburua da neurtzea ea COVID-19aren
pandemia globalak eragin negatiboa izan duen Euskadiko
gazteek atzerritarrei buruz duten iritzian.

METODOLOGIA

Azterlan honetan erabilitako metodologiaren bidez, sustatu nahi izan zen
hezkuntza-komunitateak parte hartzea proiektua martxan jartzeko prozesuan.

Ikerketaren tresna nagusia inkesta bat izan zen. Inkesta horren bidez, parte-hartzaileek
COVID-19aren ondorengo munduari buruz zuten iritzia eman ahal izan zuten (batez ere, Euskadin
bizi diren atzerritarrei buruz zituzten pertzepzioekin erlazionatutako gaiei zegokienez), Euskadiko
gazteak 2016 Euskal Autonomia Erkidegoko gazteen iritzia biltzeko 2016ko inkestako?® ikerketa-
ildoari jarraikiz. Horrez gain, gaur egungo osasun-egoerari buruzko iritzia emateko galderak egin
ziren, eta egoera horren ondorioz euskal herritarren eta atzerritarren arteko harremana aldatu den
ala ez ere galdetu zitzaien.

Guztira 29 galderako inkesta bat prestatu zen®. Aledia Consultores SA enpresarekin
elkarlanean diseinatu zen inkesta.

Inkestako lagina 16 eta 22 urte bitarteko gazteek osatu dute, nola batxilergokoak hala
heziketa-zikloetakoak. Lagina osatzeko, irizpide hauek hartu dira kontuan: lurralde-ordezkaritza
(hiri-eremua zein landa-eremua) eta ezaugarri sozioekonomikoak. Euskal Autonomia Erkidegoko
hiru probintzietako ikastetxeak sartu dira laginean:

Horrenbestez, txosten honetan, guztira 766 gaztek eman dituzten erantzunetatik abiatuta
lortutako emaitzak bildu dira (12 ez ziren kontuan hartu, ez zituztelako betetzen adinaren
araberako lagina hautatzeko irizpideak). Gazte horiek bigarren hezkuntzako 10 institututakoak™
ziren (Bizkaiko 5: Azkorri Ikastetxea, Derio Nekazaritza Eskola BHI - IES Escuela Agraria Derio,
IES Dolores Ibarruri BHI, Colegio El Regato lkastetxea, IES Urritxe BHI. Gipuzkoako 2: Gizarte
Berrikuntzako LHII - CIFP Innovacién Social, IES R.M. Zuazola-Larrafia BHI. Eta Arabako 3: IES
Zaraobe BHI, IES Samaniego-Laguardia BHI, IES Koldo Mitxelena BHI).

Laginaren profila

Lagineko biztanleen aniztasunari dagokionez, hiru ezaugarri nagusi nabarmendu
behar dira: adina, sexuaren araberako banaketa, eta landa-eremuaren eta hiri-
eremuaren arteko aldea.

Inkestan parte hartu duten biztanleen artean, 16 eta 22 urte bitarteko ikasleak
ditugu, batez beste 17 urtekoak. Sexuaren araberako banaketa orekatua da: %
46,6 emakumeak dira (357 ikasle), % 50,7 gizonak (388 ikasle), eta % 2,7 (27
pertsona) bestelako gisa identifikatu dira.

Jatorriari dagokionez (landa-eremua edo hiri-eremua), hiri-eremuko
ikastetxeetako gazte gehixeagok hartu zuten parte; 431 ziren hiri-eremukoak (%
56,6), eta 330 landa-eremukoak (% 43,4).

Sorterria da beste bereizgarri bat. Gehienek (718 gazte; hau da, % 83,7) esan
dute Espainian jaiotakoak direla. Gainerakoek (48 ikasle; hau da, % 6,30) esan
dute beste herrialde batean jaio direla (24 aipatu dituzte)."

Google-ko inprimaki baten bidez egin zen inkesta, eta
jasotako datuak SPSS V25 pakete estatistikoa erabilita aztertu
ziren. Informazio hori, batetik, ikastetxeetako irakasleei eta,
bestetik, adin-tarte horretako gazteekin lan egiten duten euskal
erakundeei helarazi nahi zaie, gazteen artean Euskadin bizi diren
atzerritarrekiko elkarbizitza, elkartasuna eta tolerantzia
sustatuko dituzten ekintzak ezartzeko erabil dezaten.

Landa-lanak zortzi hilabete iraun du: 2020ko
irailaren 1etik 2021eko apirilaren 30era.

8Euskadiko gazteak 2016, Euskal Autonomia
Erkidegoko gazteen iritzia biltzeko inkesta.

Hemen eskuragarri: euskadiko_gazteak_16_e.pdf
Inkesta osoa Google Inprimakiak
zerbitzuan aurkituko duzu (euskarazkoa eta
gaztelaniazkoa), edo txostenaren 1. eranskinean
(eacnur.org).

102, eranskinean, ikastetxeen zerrenda osoa dago.

"Laginaren profilari buruzko azalpen xehatuagoa nahi izanez
gero, ikusi 3. eranskina.


https://www.gazteaukera.euskadi.eus/contenidos/informacion/euskadiko_gazteak/eu_liburuak/adjuntos/euskadiko_gazteak_16_e.pdf

Euskadiko gazteen iritzi eta jarreren
analisia: xenofobia eta tolerantzia

Tolerantea naiz?

Xenofobia gizarte osoari eragiten dion gaixotasun bat da. Maiz, haren
flabardura batzuk baino ez dira nabaritzen; ez da biko paradigma bat. Hori
dela eta, azterlan honen bidez, bere buruari kritikoki behatzeko eskatzen
diogu irakurleari, gauza ziurrak zalantzan jartzeko, oztopoak eraisteko eta
norberarengan eta estrukturalki azpian dauden xenofobia-sentimenduei
kritikoki aurre egiteko. Gogoeta horiek sustatzeko, inkestaren emaitzak beheko
galderen harira aztertu ditugu. Galdera horiek lehen pertsonan egin ditugu,
irakurleak ere bere buruari egin diezazkion eta zer iritzi eta pertzepzio dituen
ikus dezan. Xenofobia gizarte osoari eta hura osatzen duten guztiei eragiten
dien gaixotasun bat da; nahiz eta maila berean eragin ez, guztiei eragiten die.

* Tolerantea naiz?

% Zenbat aldatu da mundua
COVID-19aren eraginez?

»* Zer iritzi dut atzerritarrei buruz?
% Zer egingo nuke nik?
» Kasu hipotetikoa

% Erabakiak hartzen
dituztenentzako
gomendioak

% Nola jakin
dezaket
munduan
gertatzen
denaren berri?

Autopertzepzioa

Emaitzetan ikusten denez, gazte inkestatu gehienek tolerantetzat dute
beren burua (% 93,2), maila desberdinetan: inkestatuen % 38,5ek esan dute
erabattoleranteak direla; % 40,3k, toleranteak direla; eta % 14,4k, berriz, tolerante
samarrak direla. Hala ere, batzuek (eta ez dira hain gutxi) intolerantetzat dute
beren burua; hain zuzen ere, % 6,9k.

141 grafikoa

Baloratu non kokatuko zenukeen zeure burua Euskadin bizi diren atzerritarrekiko tolerantzia-eskala
batean.

Tolerantzia-mailaren autopertzepzioa generoaren arabera berezita, garbi
ikusten da genero femeninoko inkestatuek genero maskulinokoek baino

1.2 grafikoa
toleranteagotzat dutela beren burua. g

Emaitzak: Baloratu Euskadiko atzerritarren kopurua (benetako kopurua adierazi ondoren), tolerantzia-
Nahiz eta inkestari erantzutean intoleranteak direla esan dutenen kopurua mailaren autopertzepzioarekin gurutzatuta.
oso txikia izan, kezkagarria da ikustea joera hori inkestako ia galdera guztietan
berresten eta islatzen dela. Beren burua intolerantetzat / erabat intolerantetzat
dutenetako askok dituzte txosten honen arabera atzerritarrekiko negatiboak
diren pertzepzioak. Adibidez, beheko grafikoan ikusten denez, beren burua , , ' Sl
intolerantetzat duten pertsona gehienek uste dute Euskadin atzerritar-kopurua - ' tolerantea

“handiegia” dela.
Tolerantea

Tolerante
samarra

Intolerante
samarra

Intolerantea

l . : W AN N/ Erabat
! intolerantea

ol ] g = W LAY B . Txikiegia

Txostenean, tolerantzia-mailaren autopertzepzioari dagozkion emaitzak
ageriko eta/edo ezkutuko jarrera xenofoboen inguruan lagungarriak
izan daitezkeen beste pertzepzio batzuenekin alderatu ditugu. Emaitzak
autopertzepzioaren bidez aztertuta, inkestatuen ustez iritzi tolerantea zer den

jakin dezakegu, inkestako erantzunen artean koherentzia orokorra dagoela
onartuta.

12 XX mendeko pandemia

Larrialdi publikoek (esaterako, osasun publikoko larrialdiak) agerian jartzen
dituzte nagusi diren eta lehendik zeuden desberdinkeriak eta diskriminazioa,
eta, gainera, munduari buruzko gure ikuskerari eta besteekin harremanetan
jartzeko moduari eragiten diote™. Horrenbestez, txosten honetan, pandemiak
inkestatuen bizitzan zer eragin izan duen aztertu dugu, COVID-19a ekonomian
eta gizarte-kohesioan izaten ari den eraginari buruzko pertzepzioa neurtzeko.

Osasun-krisiak askotariko ondorioak izan dituenez, emaitzen arabera,
gehienek uste dute pandemiaren eraginez haien bizitza okertu egin dela (%
58,6). Hala ere, % 41,4k erantzun dute beren bizitza lehen bezain ona dela, edo
hobetu egin dela.

Urruntze sozialeko neurriek eragin handiagoa izan dutenez gazteen
arteko interakzio sozialeko aukeretan®™, garrantzitsua da gazteen erresilientzia
eta nerabeen inguruko estereotipo negatiboei aurre egiteko beharra aitortzea.

2. grafikoa

bizitzan?

% 30,8 W7 Asko hobetu da

- Dezente hobetu da
- Berdin mantendu da
r Dezente okertu da

B Asko okertu da

2Arrazismoari eta xenofobiari buruzko gida, UNHCR. Hemen eskuragarri: UNHCR - UNHCR
Guidance on Racism and Xenophobia

3#NolaDaramazu? / #Comolollevas? — Emaitzen txostena Gazteen Euskal Behatokia
pandemiaren bigarren aldi honetan eginiko #NolaDaramazu? inkestaren emaitzak
argitaratzera dator - Bilatzailea | Gazteaukera (euskadi.eus)

Zer eragin izan du pandemiak zure

2

Errealitate hurbilagoari buruzko pertzepzioa alde batera
utzita, inkestatuek oro har gizartean dauden joerei buruz dituzten
pertzepzioak ere aztertu zituen inkestak.

Xenofobia ez da ardatz lineal bakarrean adierazten; sarri, errealitatea,
kopuruedogertakarietanbainogehiago,beldurreanoinarritutainterpretatzearen
emaitza da. Horrenbestez, inkesta honen bidez, Euskadin bizi den atzerritar-
kopuruaren inguruko pertzepzioak neurtu nahi izan dira.

Euskadin bizi diren atzerritarren kopurua, guztira, benetakoa baino askoz
ere handiagoa dela diote inkestatuen % 74,4k.

3.1 grafikoa

Zure ustez, zenbatekoa daEuskadin bizi diren atzerritarren ehunekoa?

@ % 20-100
W % 80-90
W % 70-80
@ % 60-70
B % 50-60
@ % 40-50
@ % 30-40
@ % 20-30
@ %1020

W) % 10 baino txikiagoa

https://www.unhcr.org/protection/operations/5f7c860f4/unhcr-guidance-on-racism-and-xenophobia.html
https://www.unhcr.org/protection/operations/5f7c860f4/unhcr-guidance-on-racism-and-xenophobia.html
https://www.euskadi.eus/eusko-jaurlaritza/-/albistea/2020/geb-pandemiaren-bigarren-aldi-honetan-eginiko-noladaramazu-inkestaren-emaitzak-argitaratzera-dator/
https://www.euskadi.eus/eusko-jaurlaritza/-/albistea/2020/geb-pandemiaren-bigarren-aldi-honetan-eginiko-noladaramazu-inkestaren-emaitzak-argitaratzera-dator/
https://www.euskadi.eus/eusko-jaurlaritza/-/albistea/2020/geb-pandemiaren-bigarren-aldi-honetan-eginiko-noladaramazu-inkestaren-emaitzak-argitaratzera-dator/

Euskadin bizi diren atzerritarren kopurua benetakoa baino handiagoa
dela esateko joera hori ageri da, baita ere, atzerritarren kopurua baloratzean.
Parte hartu duten gazteen erdiek baino gehixeagok esan dute “egokia” dela
Euskadin bizi diren atzerritarren kopurua. Beste batzuek (% 29,2) “dezentea”
dela esan dute.

3.2 grafikoa

Zure ustez, zenbatekoa da atzerrian jaio eta Euskadin
bizi direnen kopurua? (benetako % jakin baino lehen)

N Txikiegia
r Txikia
- Egokia
W) Dezentea

W Handiegia

Hemen ere, batzuek uste dute Euskadin dauden atzerritarren
kopurua “handiegia” dela, benetako ehunekoa jakin aurretik eta
ondoren (% 8,09k aurretik, eta % 7,05ek ondoren). Aldiz, asko iritziz
aldatu dira benetako kopurua zein den jakin ondoren: gutxi direla
uste dutenen ehunekoa % 9,66tik % 31,72ra igotzen da.

3.3 grafikoa

Zure ustez, zenbatekoa da atzerrian
jaio eta Euskadin bizi direnen
kopurua? (benetako % jakin

Hurrengo grafikoetan ikusten denez, atzerritarren kopurua handiegia
dela uste duten inkestatu gehienek ere tolerantetzat dute beren burua,
benetako kopuruaren berri izan aurretik eta ondoren. Nahiz eta nabarmendu
beharra dagoen bi kasuetan gutxiengoa direla, datuek berresten dute jarrera
xenofoboetarako joera txiki baina kezkagarria dagoela, baita beren burua
tolerantetzat dutenen artean ere.

Halaber, beren burua erabat intolerantetzat edo intolerantetzat duten
gutxiek kasu guztietan erantzun dute atzerritar gehiegi daudela Euskadin,
kopurua jakin aurretik eta ondoren. Hortaz, beren burua intolerantetzat dutenak
ez dira iritziz aldatzen datuak emandakoan.

3.4 grafikoa

Euskadiko atzerritarren kopuruaren pertzepzioa, tolerantzia-mailaren
autopertzepzioarekin alderatuta (benetako kopurua jakin baino lehen).

3.5 grafikoa
Euskadiko atzerritarren kopuruaren pertzepzioa, tolerantzia-mailaren
autopertzepzioarekin alderatuta (benetako kopurua jakin ondoren).

Inkesta honen zati gisa, atzerritarrek (haien kopurua edozein dela ere)
euskal gizartean duten eraginari buruzko pertzepzioa ere aztertu genuen.
Aurretik ikusitako joerenildo beretik, gehienek uste dute eragin positiboa dutela
(% 78,07). Hori bat dator txosten honen mezu nagusiarekin; hau da, Euskadiko
gazte gehienentzat, atzerritarrek eragin positiboa dute gizartean. Hala ere,
galdera zehatz bati erantzutean, dezentek esan dute eragina negatiboa dela:
% 21,93.

3.6 grafikoa

Baloratu zer ondorio dituen euskal gizartean atzerritarrak
etortzeak.

Xenofobia gurutzatzen diren zenbait dinamikaren
emaitza izan daiteke. Dinamika horiek beldurrak ekarri ditu,
eta migrazioarekin eta asiloarekin erlazionatutako politikak,
eskubideak edo arauak ez ulertzeak, eta migrazioaren
eta lekualdaketa behartuaren arloan jende askok bizi izan
duenaren errealitatea ez ulertzeak. Dinamikak gurutzatzen
direnean, pertzepzioak, aurreiritziak eta estereotipoak sortzen
dira, eta eragina dute errefuxiatu, asilo-eskatzaile, migratzaile
eta arrazializatuen eguneroko bizitzan.

Hori dela eta, inkesta honek atzerritarren eguneroko jardueren inguruko
pertzepzioa aztertu zuen. Xenofobiaren izaeraren parte da atzerritarra beste
araubatzuen menpe egongo balitzbezalatratatzea. Horidela eta, atzerritarraren
portaera neurtu egiten da, “desberdina” delako; bertako bat inoiz ez litzateke
halakotzat hartuko™. Hori pentsamolde integrazionistarekin lotzen da, eta
jarrera xenofoboak sor daitezke; ondorioz, homogeneotasun-ideiak sustatzen
dira jatorrizko kulturan, eta ukatu egiten da aniztasuna aberastasuna denik.

3.7 grafikoa

Atzerrian jaio eta Euskadin bizi direnen egoera hauei buruzko pertzepzioa.

3.7 grafikoko datuak aztertzean ikusten denez, inkestatutako gehienek uste
dute jarduerak ondo iruditzen zaizkiela, baina bi salbuespen nabarmen egiten
dituzte. Emaitzen arabera, joera aldatu egiten da erlijioari eta irakaskuntzari
buruz galdetzean. Bereziki, ehunekoek oso gora egiten dute “lkastetxe propioak
izatea” jarduera baloratzean. Horrek erakuts lezake hezkuntzan bereziki
estimatzen direla eremu partekatuak, edo gazteak beldur direla auzoka edo
jatorrizko herrialdeka bereizitako hezkuntzaren bidez polarizatuko dituztela.
Zer interpretatzen den gorabehera, ikusten dugu hezkuntza eta, gero, erlijioa
direla gairik zailenak inkestatutako gazteentzat.

“Inter-Agency, International Migration, Racism, Discrimination and Xenophobia, 2001eko
abuztua. Hemen eskuragarri: https://www.refworld.org/docid/49353b4d2.html

Onarpen handieneko jarduerak negozioak irekitzearekin erlazionatuta
daude (sukaldaritza exotikoko edo atzerriko sukaldaritzako jatetxeak irekitzea:
lagineko gazteen % 97,5en balorazio positiboa; denda propioak irekitzea:
% 97,2; eta janari-establezimendu propioak izatea: % 96,8. Jarduera horiek
guztiak portzentaje berari iruditzen zaizkio oso gaizki: —% 0,7).

Beren elkarteetarako tenpluak . .
eraikitzea Ikastetxe propioak izatea

Tolerantzia-mailaren autopertzepzioaren emaitzak eta jarduera jakin
batzuk egiten dituzten atzerritarren pertzepzioak alderatzen ditugunean,

3.0 grafikoa

Atzerritarrei buruzko iritzia, Euskadin jaiotakoei buruzkoarekin

alderatuta (generoaren arabera).

3.9 grafikoa

Atzerritarrei buruzko iritzia, Euskadin jaiotakoei buruzkoarekin
alderatuta.

Batzuetan, esaten da eskubide osagarriak ematen zaizkiela, baina mito
bat da, “beste” horrek beldurra ematen duelako, arrazializazioagatik, lege-
egoeragatik edo migratzaile-izaeragatik™. Hori dela eta, ikerketaren parte
gisa, egokia iruditu zitzaigun Euskadiko gazteei galdetzea ea atzerritarrek eta
Euskadiko bertakoek eskubide berberak izan behar lituzketen.

3.11 grafikoa

Eskubide berberak izan behar al lituzkete Euskadin bizi diren
atzerritarrek eta bertakoek?

Laguntza juridikoa

Boto-eskubidea

Babes ofizialeko

Gizarte-laguntzak l/ Ed
- Bai,
Osasun-laguntza: baina legeztatuta
COVID-19a duten gaixoak - Bai

% 1,6

Eskola publikoa

% 1,5

Atzerritarreimugatu edo debekatu beharlitzaizkiekeen eskubideeiburuzko
erantzunen ikuspegi orokorrean, nabarmentzekoa da, eskubide-mota edozein
dela ere, inkestatutako gehienen ustez guztiek eskubide berberak izan behar
lituzketela. Are nabarmenagoa da hori eskubide unibertsalen kasuan: laguntza
juridikoa, osasun-laguntza (kasu honetan, beharbada, COVID-19agatik) eta
haurren hezkuntza.

5Txostena — 2017ko inkesta. Arrazismoaren, xenofobiaren eta beste intolerantzia-modu
batzuen bilakaera Espainian. Hemen eskuragarri: OBERAXE. Txostena — 2017ko inkesta.
Arrazismoaren, xenofobiaren eta beste intolerantzia-modu batzuen bilakaera Espainian
(inclusion.gob.es), 74. orrialdea.

Hala ere, gizarte-zerbitzuak erabiltzeari dagokionez (esaterako, gizarte-
laguntzako etxebizitza eta gizarte-laguntzak), beherakada ikusten da. 3.11
grafikoan zehaztutako datuen arabera, kontrolatzea edo debekatzea gehien
nahi luketen eskubidea boto-eskubidea da (% 36,3); herrialde gehienetan,
eskubide hori naturalizatuei baino ez dagokie. Horren harira, iritziak bat datoz
nazioartean bermatutako eskubideekin.

Emaitza hauetan ikusten dugunez, hezkuntza ez da beti gai polarizatzaile
bat. Emaitza hori ez dator bat “Ikastetxe propioak izatea” jarduera baloratzeari
dagokionez lehen esan dugunarekin. lzan ere, esan dugun bezala, gora egin
zuen atzerritarrek ikastetxe propioakizatea gaizkiiruditzen zaiela erantzun zuten

inkestatuen kopuruak. Horrenbestez, emaitza estrapolatuz gero, ondoriozta
genezake ez dela hezkuntzarako sarbidea negatiboki baloratzen, baizik eta
hezkuntza-espazioak banatzea eta atzerritarrak espazio bereizietan heztea.

Nabarmentzekoa da COVID-19a duten gaixoentzako osasun-laguntzaren
alderdian jende gehiagok babestu zuela eskubide-berdintasuna, pertsonaren
jatorria edozein izanda ere. Osasun-kontuetan atzerritarrekiko elkartasun-maila
0so handia da, batez ere osasun-zerbitzuak emateko
jende gutxi dagoen eta bereziki beharrezkoak
diren garai honetan, COVID-19aren pandemia-
garaian ikusi zen bezala (inkesta egin zenean,
oraindik ez zen amaitu).

https://www.inclusion.gob.es/oberaxe/es/publicaciones/documentos/documento_0121.htm

Zer egingo nuke nik?

Inkestan parte hartu zutenei zenbait galdera hipotetiko egin
zitzaizkien, egoera zehatzetan atzerritarrek dituzten jarrerak hobeto
ulertzen saiatzeko. Horretarako, parte-hartzaileei eskatu zitzaien beren
burua egoera hipotetiko jakin batzuetan kokatzeko eta pentsatzeko nola
erreakzionatuko luketen. Lehenengo egoera zenbait nazionalitatetako
jendearekin etxebizitza partekatzea zen. Parte-hartzaile gehienen adin-
tarteagatik aukeratu zen etxebizitza partekatzearen egoera hipotetikoa;
ondorioztatu zen etxebizitza partekatzea etorkizun
hurbilean askok pentsatzen duten edo pentsatuko
luketen zerbait zela. Aukeratutako herrialde-multzoak
erlijio-desberdintasuna ere islatzen du, eskualde- eta
hizkuntza-desberdintasunaz gain.

g
.‘ N

Kasu hipotetiko honen inguruko erantzunak: Partekatuko al zenuke etxebizitza herrialde
hauetako bateko pertsonekin?

Etxebizitza zenbait nazionalitatetako pertsonekin partekatzeko prest
daudela adierazi duten inkestatutako gazteen ehunekoa % 65,4 eta % 83,4
bitartekoa da, aurreko emaitzen harira, non gazte gehienek jarrera irekia baitute
atzerritarrekiko. Hala ere, ehunekoak aldatu egiten dira nazionalitatearen
arabera, eta aldea 20 portzentaje-puntukoa da. Horrek agerian uzten du
Euskadiko gazteentzat nazionalitatea garrantzitsua izan litekeela norekin bizi
aukeratzean.



Erantzun positibo gutxien jaso zituzten herrialdeak Maroko (% 65,4),
Errumania (% 66,3), Bangladesh (% 679) eta Txina (% 68,8) izan ziren.
Erantzun nahi izan ez dutenen ehunekoa erantzun positiboekiko alderantziz
proportzionala da; hau da, erantzun positiboen maila handitzen denean, txikitu
egiten da erantzun ez dutenen ehunekoa, eta alderantziz. Harreman horren
azalpen posible bat izan liteke agian erreparoa eman diela inkestan erantzun
negatiboa emateak; alegia, jendeak nahiago izan duela ez erantzun, erantzun

negatiboa eman baino.

4.2 grafikoa

Erantzun positiboen, negatiboen eta hutsen arteko harremana.

Kasu hipotetiko honen emaitzak herrialde horietako giza garapenaren
indizearekin aztertu ditugu™. Ikusi dugunez, korrelazio positiboa dago indize
horren eta etxebizitza herrialde horretako pertsona batekin partekatzeko
prest daudenen ehunekoaren artean. Hortaz, baliteke biztanleen % 15 edo %
20 gehiagok baztertzea giza garapenaren indize txikia duten herrialdeetako
pertsonak, giza garapenaren indize handia duten herrialdeetakoak baino. Giza
garapenaren indizearen maila jakin bat (800) gaindituz gero (Europar Batasuna,
Ameriketako Estatu Batuak eta Argentina), asko igotzen da (10-15 portzentaje-
puntu) etxebizitza nazionalitate horretako pertsona batekin partekatuko luketen
pertsonen kopurua.

4.3 grafikoa

Erantzun negatiboen eta hutsen eta kasuan kasuko herrialdeko
giza garapenaren indizearen arteko harremana.

®|HDI indizeak herrialde batean osasunari, hezkuntzari eta diru-sarrerei dagokienez batez
beste lortu dena eta herrialdeko biztanleen artean hori nola banatzen den konbinatzen du,
dimentsio bakoitzak desberdintasun-mailaren arabera duen batez besteko balioa “kenduta”.
Horrenbestez, banaketa kontuan hartzen duen giza garapenaren batez besteko maila da IHDI
indizea, eta, beraz, pentsatu zen herrialde bateko aberastasunaren inguruko pertzepziotik
hurbilago zegoela, beste neurri batzuekin alderatuta (esaterako, per capita BPGa baino).

Erabakiak hartzen dituztenentzako
gomendioak O

=

Bigarren egoera hipotetikoan, erabakiak hartzen dituztenen lekuan jarri Txosten honetan, xenofobian, beldurrean, gaitzespenean eta bazterketan
ziren, euskal administrazioek bakarrik dauden haur atzerritar eta migratzaileei oinarritutako muga ikusezinetan jarri dugu arreta. Oztopo horiek barruraino
dagokienez nola jokatu erabakitzeko. sartzen dira gazteen sentimenduetan, herritar eta etorkizuneko eskubide- eta
balio-bermatzaile gisa. Azterlanaren emaitzek erakusten dute COVID-19aren
pandemia zenbait ondorio uzten ari dela gizartean, ez bakarrik fisikoak, baita
emozionalak eta psikologikoak ere.

% 55,48ren ustez, haurrentzako harrera- eta babes-programen bidez
lagundu behar zaie; esaterako, tutoretzapeko egoitzen bidez. Aldiz, % 18,54k
autonomia-erkidegoen artean banatzea erabaki dute. Antzeko ehuneko batek (%
12,79) uste du haietako batzuk bakarrik artatu behar liratekeela. Hemen ere gauza
bera: antzeko proportzio batek geratzen utziko lieke, baina ez lituzke artatuko (%
6,01), edo jatorrizko herrialdera itzuliko lituzke (% 7,18).

Txosten honek, ordea, ikuspegi pozgarria dakar. Inkestatutako gazte
gehienek tolerantetzat dute beren burua, eta atzerritarrei buruzko iritzi
inklusiboak eta pertzepzio positiboak dituzte. Belaunaldi horrek ez du
uzten ezerk eragoztea gizarte kulturaniztun eta askotariko batean bizitzen,
tolerantziari eta inklusioari ematen die lehentasuna, eta ez dago prest funtsik
gabeko gezurrei eta zurrumurruei jarraitzeko. Azterlanaren hasieran aipatu zen

4.4 grafikoa beharbada ikasle askok osasun-laguntza lehenetsiko zutela, beste eskubide
Eusliel) semiisramiaak baleme dauden Feur rigmimsie e sEemime unibertsalen artean (hain zuzen ere, COVID-19aren zainketekin erlazionatuta).
dagokienez hartu behar luketen jarrera hobetsia. Hala ere, emaitzen arabera, inkestatutako gehienek adierazi dute zerbitzu

horiek erabiltzeko eskubide-berdintasunaren alde daudela, pertsonen jatorria

edozein dela ere.
Bakarrik dauden adingabe

% 718 atzerritarrentzako .
rtutoretzapekoetxebizitzakedo Hala ere, nabarmentzekoa da emaitzetan badaudela beren burua
egoitzak eskaintzea intolerantetzat duten edo atzerritarrei buruzko iritzi negatiboak

adierazi dituzten gazte batzuk; portzentaje txikia da, baina
esanguratsua. Horren erakusgarri, inkestatutako batzuek
uste dute atzerritar gehiegi daudela Euskadin, baita
W) Batzuk bakarrik artatzea benetako kopuruaren berri ematen zaienean ere.
Pertzepzio hori nondik datorren hausnartzera garamatza

Autonomia-erkidegoen artean
banatzea

Gelditzen uztea, baina ez
artatzea

. Jatorrizko herrialdera itzultzea

horrek, atzerritarrek zerbitzu edo eskubide batzuk izan behar ez lituzketela ere
esaten baita. Errealitatea horrela irudikatzen dutenek beldurrean errotutako
intolerantzia-sentimenduak ezkutatzen dituzte. Horrek esan nahi du lan asko
egin behar dela benetako errealitatea erakusteko. Eta, batez ere, errealitate
horren aurreko erantzun emozionala landu behar dela, erantzun hori gizartean
zer jarrera hartzen dugun baldintzatzen duten testuinguru kultural, indibidual,
familiar edo politikoetan sustraituta baitago.

Gainera, atzerritarrekiko jarrera negatibo bera duten inkestatuen kopuruak
gora egiten du maila pertsonalean sartzen garenean. Adibidez, nazionalitate
jakin batzuetako pertsonekin etxebizitza partekatuko luketen galdetu zaienean,
erantzun kezkagarria eman dute; izan ere, jende asko uzkur da hasiera batean
antzeko ingurune kulturaletakoak ez diren pertsonekin bizitzera. Nahiz eta
jarrera hori oraindik ere gutxi batzuek baino ez izan, kezkagarria da, xenofobia
estalia ezkutatzen baitu, zeina gero eta onartuagoa baitago eguneroko
benetako egoeretan. Atal honetan, aipatzekoa da, halaber, aporofobiarekiko
korrelazioa dagoela. Hortaz, desberdin neurtzen dira pertsonak txiroak edo
diru-sarrera gutxi dituzten herrialdeetakoak badira. Eta ikuspegi hori ezkutatzen
da pertzepzio horien atzean.

Interesgarria da Euskadiko gazteek beste jatorri batzuetako pertsonekiko
dituzten pertzepzioen mapa global batean ulertzea jarrera horiek, gaur egungo
testuinguruan desagerrarazi ahal izango dituzten esku-hartze pedagogikoak
eta gizarte-eraldaketarako hezkuntzako esku-hartzeak diseinatu ahal izateko.
Espiritu kritikoa piztea lortuko duen ikuspegi egokitu eta errealista batekin,
aniztasunaren eta atzerritarren (migratzaileak, errefuxiatuak, asilo-eskatzaileak
eta aberrigabeak) inguruko beste irakurketa batzuk sor daitezke, errealistak
eta kulturaniztunak.

